
ԱՄՓՈՓԱԹԵՐԹ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ԴԵԿՏԵՄԲԵՐԻ 7-Ի N 1935-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՈՐՈՇՄԱՆ ՆԱԽԱԳԾԻ

       
	1. ՀՀ արդարադատության նախարարություն
	20.07.2022թ.

	
	N 31523-2022

	
1. Նախագիծը պետք է ունենա հիմնավորում, որում, ի թիվս այլ տեղեկատվության, անհրաժեշտ է ներառել տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին: Միևնույն ժամանակ, հաշվի առնելով Վարչապետի 2021 թվականի օգոստոսի 19-ի թիվ 02/08.3/28440-2021 հանձնարարականը՝ անհրաժեշտ է իրավական ակտի նախագծի հիմնավորման մեջ ներառել նաև առանձին պարբերություն՝ «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» վերտառությամբ՝ դրանում նշելով, թե ներկայացվող նախագիծն արդյոք բխում է համապատասխան ռազմավարական փաստաթղթերից թե՝ ոչ, և եթե այո՝ անհրաժեշտ է ներկայացնել համապատասխան հիմնավորումներ: Մինչդեռ, Կառավարության 2006 թվականի դեկտեմբերի 7-ի թիվ 1935-Ն որոշման մեջ փոփոխություններ կատարելու մասին որոշման նախագիծը չի պարունակում դրանց ընդունման հիմնավորում:

	
Ընդունվել է, կատարվել է համապատասխան փոոխություն:
Նախագծերի լրամշակված փաթեթը ներկայացվել է 05.08.2022թ. թիվ 01/4/13949-2022 գրությամբ:








	2. ՀՀ էկոնոմիկայի նախարարություն
	27.07.2022թ.

	
	N 01/11790-2022

	 «Հայաստանի Հանրապետության կառավարության 2006 թվականի դեկտեմբերի 7-ի N 1935-Ն որոշման մեջ փոփոխություններ կատարելու մասին»  որոշման նախագծի մասով հայտնում ենք, որ ՀՀ էկոնոմիկայի նախարարությունը (այսուհետ՝ Նախարարություն) ոչ հիմնավոր և ոչ նպատակահարմար է համարում նշված գործառույթների պատվիրակումը Նախարարությանը՝ հաշվի առնելով, որ վերջինս նշված գործառույթների իրականացման համար չունի առկա բավարար տեխնիկական ռեսուրսներ և մասնագիտական կադրեր, ինչպես նաև համապատասխան մասնագիտական ստորաբաժանում՝ նախատեսվող լիազորությունների իրականացման համար։
	

Ընդունվել է ի գիտություն:

	3. ՀՀ կրթության, գիտության, մշակույթի և սպորտի նախարարություն
	14.07.2022թ

	
	N 01/18.2/16859-2022

	«Հայաստանի Հանրապետության կառավարության 2006 թվականի դեկտեմբերի 7-ի N 1935-Ն որոշման մեջ փոփոխություններ կատարելու մասին»  որոշման նախագծի վերաբերյալ առաջարկություններ և դիտողություններ չկան: 
	Ընդունվել է ի գիտություն:

	4. ՀՀ արդարադատության նախարարություն
	15.08.2022թ.

	
	N /27.2/40811-2022

	1.Նախագծով նախատեսվում է փոփոխություններ կատարել ՀՀ կառավարության 2006 թվականի դեկտեմբերի 7-ի N 1935-Ն որոշման (այսուհետ՝ Որոշում) մեջ: 
Որոշման 1-ին կետով հաստատվում է հարգադրոշմների, տարբերանիշերի և անվանանիշերի ձևերը, չափերը, նկարագրությունը և դրանց պատրաստման, հաշվառման ու տնօրինման կարգը:
Որոշման նախաբանում՝ որպես լիազորող նորմի, հղում է կատարվում  «Թանկարժեք մետաղների մասին» Հայաստանի Հանրապետության օրենքի 6-րդ հոդվածի 8-րդ մասին, որը սահմանում է, որ արգելվում է հարգադրոշմել ոչ թանկարժեք մետաղներից պատրաստված և թանկարժեք մետաղներով պատված իրերը:
Մինչդեռ, սույն որոշման լիազորող նորմը նախատեսված է վերը նշված օրենքի 6-րդ հոդվածի 12-րդ մասով, որով սահմանվում է, որ հարգադրոշմների, տարբերանիշերի և անվանանիշերի ձևերը, չափերը, նկարագրությունը, ինչպես նաև դրանց պատրաստման, հաշվառման և տնօրինման կարգը հաստատում է կառավարությունը:
Հաշվի առնելով վերոգրյալը՝ անհրաժեշտ է Որոշման նախաբանը վերանայել:

2.Նախագծով  նախատեսվում է ՀՀ կառավարության 2006 թվականի դեկտեմբերի 7-ի թիվ 1935-Ն որոշմամբ (այսուհետ՝ Որոշում) հաստատված հավելվածի 2-րդ կետը փոփոխել, որի համաձայն՝ տարբերանիշի և անվանանիշի գրանցման, հաշվառման գործառույթներն իրականացնող լիազոր մարմինը Հայաստանի Հանրապետության էկոնոմիկայի նախարարությունն է (այսուհետ` լիազոր մարմին):
Նախագծին կից ներկայացված հիմնավորմամբ նշվում է, որ սույն կարգավորման ընդունումը պայմանավորված է այն հանգամանքով, որ տվյալ գործառույթը ՀՀ ֆինանսների նախարարության համար հանդիսանում է ոչ պրոֆիլային, իսկ ՀՀ էկոնոմիկային նախարարությունը թանկարժեք մետաղների բնագավառում մշակում և իրականացնում է քաղաքականությունը, կազմակերպում է թանկարժեք մետաղներ հարգորոշողների ու հարգադրոշմողների որակավորման քննությունները, ինչպես նաև իրականացնում է նախարարության կողմից մատուցվող ծառայությունների բնագավառում քաղաքականության մշակումը, լիցենզիաների, արտոնագրերի, վկայականների, վկայագրերի, եզրակացությունների, թույլտվությունների, ակտերի, հավաստագրերի տրամադրման ու ծանուցման ենթակա գործունեություն իրականացնող անձանց հաշվառման գործընթացի ապահովումը, ուստի առավել նպատակահարմար է ՀՀ ֆինանսների նախարարության՝ թանկարժեք մետաղների և թանկարժեք քարերի պետական գանձարանի կողմից իրականացվող տարբերանիշերի և անվանանիշերի պատվիրման, տրամադրման և հաշվառման գործառույթների կատարումը վերապահել Հայաստանի Հանրապետության էկոնոմիկայի նախարարությանը:
Մինչդեռ, անհրաժեշտ է նկատի ունենալ, որ ՀՀ Սահմանադրության 6-րդ հոդվածի 1-ին մասը սահմանում է, որ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:
Տվյալ պարագայում, սակայն, Որոշմամբ նախատեսվում է ՀՀ էկոնոմիկայի նախարարությանը վերապահել թանկարժեք մետաղների և թանկարժեք քարերի տարբերանիշերի և անվանանիշերի պատվիրման, տրամադրման և հաշվառման գործառույթների իրականացումը, ինչը չի բխում վերոնշյալ իրավական նորմի տրամաբանությունից:
Հաշվի առնելով վերոգրյալը՝ անհրաժեշտ է վերանայել ՀՀ էկոնոմիկայի նախարարությանը ենթաօրենսդրական նորմատիվ իրավական ակտով թանկարժեք մետաղների և թանկարժեք քարերի տարբերանիշերի և անվանանիշերի պատվիրման, տրամադրման և հաշվառման գործառույթների իրականացման լիազորության վերապահման հարցը:
	1.Ընդունվել է: Որոշման նախագիծը շրջանառության դրվելուց հետո «Թանկարժեք մետաղների մասին» ՀՀ օրենքում կատարվել են փոփոխություններ, որի արդյունքում լիազորող նորմը նախատեսվել է նշված օրենքի 6-րդ հոդվածի 12-րդ մասով, իսկ նախագիծը շրջանառության ներկայացվելու դրությամբ գործել է նախորդ կարգավորումը:
Այնուամենայնիվ, փոփոխությունը կատարվել է:







2.Նախատեսվող փոփոխության դեպքում քաղաքականության մշակողը կրկին լինելու է Ֆինանսների նախարարությունը, փոփոխությունը պայմանավորված է վարչարարության մաս կազմող առանձին ֆունկցիաների իրականացման մասով, որը տվյալ դեպքում կիրականացնի Էկոնոմիկայի նախարարությունը:


















































	5. ՀՀ վարչապետի աշխատակազմ
	19.10.2022թ.

	
	N 02/16.17/34180-2022

	 Փաթեթում բացակայում են ՀՀ կառավարության 2021 թվականի փետրվարի 25-ի N 252-Լ որոշմամբ հաստատված ՀՀ կառավարության աշխատակարգի 20-րդ կետով պահանջվող հանրային քննարկումների տեղեկանքները: Խնդրում եմ նախագծերի փաթեթը ներկայացնել Վարչապետի աշխատակազմ՝ առաջնորդվելով աշխատակարգի 20-րդ կետի պահանջներով (այդ թվում՝ յուրաքանչյուր իրավական ակտի համար ապահովել առանձին ամփոփաթերթի ներկայացումը):	

	

Ընդունվել է ի գիտություն:



	6. ՀՀ վարչապետի աշխատակազմ
	14.11.2022թ.

	
	№ 02/16.17/38877-2022

	     Նախագծով սահմանվում է, որ տարբերանիշի և անվանանիշի գրանցման, հաշվառման գործառույթներն իրականացնող լիազոր մարմինը ՀՀ էկոնոմիկայի նախարարությունն է։ Որպես հիմնավորում՝ նշվում է, որ այն ֆինանսների նախարարության համար հանդիսանում է ոչ պրոֆիլային գործառույթ։ Սակայն որոշակիացված չէ, թե էկոնոմիկայի նախարարությունը օրենքով իրեն վերապահված որ լիազորության շրջանակներում է իրականացնելու նշված գործառույթը։ Այդ պարագայում ՀՀ էկոնոմիկայի նախարարությանը նման լիազորության վերապահումը հիմնավորված չէ։
      Միաժամանակ հարկ է նշել, որ «Կառավարության կառուցվածքի և գործունեության մասին» ՀՀ օրենքի հավելվածի 17-րդ կետի համաձայն՝ թանկարժեք մետաղների ոլորտում գործունեության կարգավորման քաղաքականությունը մշակում և իրականացնում է ՀՀ ֆինանսների նախարարությունը։ 



	«Կառավարության կառուցվածքի և գործունեության մասին» ՀՀ օրենքի հավելվածի 17-րդ կետի համաձայն՝ թանկարժեք մետաղների ոլորտում գործունեության կարգավորման քաղաքականությունը մշակում և իրականացնում է 
ՀՀ ֆինանսների նախարարությունը, այո, այն անվիճելի փաստ է, սակայն դա չի բացառում վարչարարական բնույթ կրող լիազորությունների վերապահումը այլ պետական մարմինների, մասնավորապես՝ ՀՀ էկոնոմիկայի նախարարությանը, իսկ նախագծի ընդունումը պայմանավորված է նույնաբնույթ պետական ծառայությունների մեկ տեղում՝ ՀՀ էկոնոմիկայի նախարարությունում կենտրոնացնելու անհրաժեշտությունից, ինչը կնպաստի բիզնես միջավայրի բարելավվմանը և վարչարարության պարզեցմանը:


	7. ՀՀ էկոնոմիկայի նախարարություն
	24.05.2023թ.

	
	N 01/8293-2023

	2. Որոշման 1-ին կետով հաստատված հավելվածում կատարել հետևյալ փոփոխությունները՝ 2-րդ կետը շարադրել հետևյալ խմբագրությամբ.
«2. Հարգադրոշմը պատվիրում և պատրաստում են թանկարժեք մետաղներից պատրաստված իրերի հարգորոշման և հարգադրոշմման ծանուցման ենթակա գործունեություն իրականացնող հաշվառված անձինք (այսուհետ` հաշվառված անձ): Տարբերանիշերի և անվանանիշերի գրանցման, պատվիրման, տրամադրման և հաշվառման գործառույթներն իրականացնող լիազոր մարմինը Հայաստանի Հանրապետության էկոնոմիկայի նախարարությունն է (այսուհետ` լիազոր մարմին): Հարգադրոշմը թույլատրվում է պատվիրել և (կամ) պատրաստել միայն համաձայն սույն կարգի N 1 ձևով սահմանված հարգադրոշմների ձևերի, չափերի և ուրվագծի:».

	Ընդունվել է:  


	[bookmark: _GoBack]8. ՀՀ վարչապետի աշխատակազմ
ԱՐՁԱՆԱԳՐՈՒԹՅՈՒՆ N ԿԱ/219-2023
ՖԻՆԱՆՍԱՏՆՏԵՍԱԿԱՆ ՆԱԽԱՐԱՐԱԿԱՆ ԿՈՄԻՏԵԻ ՆԻՍՏԻ
	24.07.2023թ.

	3) հաշվի առնելով քննարկման արդյունքները ՝ լրամշակել սույն կոմիտեի օրակարգում ընդգրկված 4,5,6 և 7-րդ նախագծերի փաթեթները և ներկայացնել Վարչապետի աշխատակազմ:

Առաջարկել Ֆինանսների նախարարությանը Էկոնոմիկայի նախարարության հետ մշակել և ներկայացնել «Հայաստանի Հանրապետության կառավարության կառուցվածքի և գործունեության մասին» օրենքում համապատասխան փոփոխություն կատարելու առաջարկ:

	Ընդունվել է:  
Համապատասխան փոփոխություններ և լրացումներ են իրականացվել «Հայաստանի Հանրապետության քրեական դատա-
վարության օրենսգրքում», «Թանկարժեք մետաղների մասին», «Կառա-
վարության կառուցվածքի և գործունեության մասին» 
և «Պետական գույքի կառավարման մասին» օրենքներում :

